
ўлічаны і асаблівасці выхаваўчай работы сярод іх, што вызначыла не толькі ды-

ферэнцыраваны падыход у масава-палітычнай рабоце, але і пошук спецыфічных 

арганізацыйных форм і метадаў уздзеяння, сярод якіх – нарады і пасяджэнні жа-

ночага актыву партызанскіх фарміраванняў, а таксама стварэнне жаночых ар-

ганізацый у атрадах і брыгадах .  

У 1990-я гады ў беларускай гістарыяграфіі актыўна распрацоўваліся праб-

лемы аграрнай палітыкі Савецкай улады ў 1920-х гадах. Аўтары работ даследавалі 

станаўленне і развіццё кааперацыі, працэсы стварэння і існаванне калектыўных 

гаспадарак, новую эканамічную палітыку і іншыя аспекты аграрнай палітыкі ў бе-

ларускай вёсцы. Найбольш грунтоўнымі даследаваннямі гэтага часу, на наш по-

гляд, сталі працы А. Сарокіна і М. Бяспалай [1]. 

У 1999 годзе Бяспалая М.А. абараніла доктарскую дысертацыю ў якой 

даследавала нэп у беларускай вёсцы. Пасля гэтага цікаўнасць беларускіх гісторы-

каў да аграрнай гісторыі 1920-х гадоў згасла. Па гэтай праблеме не было абароне-

на ніводнай кандыдацкай і доктарскіх дысертацый. У друку не з’явілася прац, якія 

можна было б параўнаць з даследаваннямі 1990-х гадоў. Магчыма, гісторыкі 

палічылі, што з абаронай доктарскай дысертацыі Бяспалай М.А. усе аспекты аг-

рарнай палітыкі 1920-х гадоў вырашаны. 

Не абвяргаючы грунтоўнасці работы Марыі Аркадзеўны Бяспалай, мы 

лічым, што аграрная гісторыя 1920-х гадоў патрабуе далейшых распрацовак. У 

прыватнасці, па-за ўвагай даследчыкаў засталіся праблемы нэпа на рэгіянальным, 

губернскім узроўні.  

Мэта працы: прасачыць станаўленне новай эканамічнай палітыкі на вёсцы ў 

Віцебскай губерні. 

Матэрыял і метады. Работа грунтуецца на дакументах Дзяржаўнага архіва 

Віцебскай вобласці. У прыватнасці, намі распрацаваны 25 спраў 56 фонда (Віце-

бскі губернскі выканаўчы камітэт), а таксама 15 спраў, што тычыліся дзейнасці 

павятовых выканаўчых камітэтаў. Пры выкананні работы выкарыстаны агуль-

нагістарычныя метады. 

Вынікі і іх абмеркаванне. Згодна рашэнню ЦК РКП(б) Віцебская губерня 

была вылучана са складу ССРБ ў студзені 1919 года і далучана да РСФСР. У 1921 

годзе, калі была ўведзена нэп, яна заставалася складовай часткай Савецкай Расіі. 

Гэта азначае, што кіраўніцтва БССР адносін да Віцебскай губерні не мела і 

працэсы ажыццяўлення новай эканамічнай палітыкі не рэгулявала. 

На паседжанні Віцебскага губернскага выканаўчага камітэта 26 студзеня 

1921 года абмяркоўвалася харчовае становішча ў губерні [2]. Гаворка ішла аб вы-

кананні харчовай раскладкі за 1920 год і развёрстачных заданнях на год 1921. Гэта 

значыць – у канцы студзеня ў Віцебскім губернскім выканкаме пытанне аб змене 

аграрнай палітыке ў вёсцы не ставілася. Адначасова гэта сведчыць аб тым, што 

Масква таксама не давала ў гэты час ніякіх дырэктыў наконт змены існуючых 

узаемаадносін з сялянамі. Калі б было наадворот, то наўрад ці Віцебскае губерн-

скае кіраўніцтва ігнаравала б іх.  

Абвешчаная на Х з’ездзе РКП(б) новая эканамічная палітыка была нечака-

насцю для савецкага кіраўніцтва Віцебскай губерні. Сустрэта яна была неадна-

значна. Частка чыноўнічага апарату прама выказвала нездавальненне нэпам, ліча-

чы яе “здрадай ідэалам камунізма”. Далей такіх вусных пярэчанняў справа не 

пайшла і чыноўнікі вымушаны былі прыняць новую эканамічную палітыку у 

вёсцы. 

Ажыццяўленне новай эканамічнай палітыкі ў Віцебскай губерні мела свае 

асаблівасці. Адна з іх заключалася ў тым, што ў 1921 і 1922 гг. у губерні захоўва-

лася ваеннае становішча. Гэтая акалічнасць абумовіла наяўнасць на тэрыторыі гу-

берні вялікай колькасці вайскоўцаў і дзейнасць законаў ваеннага часу. Воінскія 

злучэнні забяспечваліся харчаваннем цэнтралізавана. Нярэдка, у выніку недахо-

паў такога спосабу харчовага утрымання, вайскоўцы вымушаны былі займацца 

самазабеспячэннем за кошт мясцовага сялянства. Такія нарыхтоўкі часам пе-

раўтвараліся ў прамую канфіскацыю прадуктаў сялянскай гаспадаркі і гвалт над  

жыхарамі вёскі. Гэткія дзеянні вайскоўцаў выклікалі пратэсты з боку сялян і былі 

адным з фактараў які падрываў давер сялян да дзеючай улады. Каб зменшыць 

негатыўныя наступствы такіх дзеянняў сваіх падначаленых камандуючы Заходнім 

фронтам Захараў аддаў распараджэнне аб выдзяленні армейскіх коней для працы 

ў сялянскіх гаспадарках. Для гэтай мэты прыцягваліся свабодныя ад армейскіх 

нарадаў жывёліны, а сяляне, на час працы коней у гаспадарцы, павінны былі за-

бяспечыць іх фуражом. Гэты крок армейскага кіраўніцтва некалькі палепшыў 

стаўленне сялян да вайскоўцаў. 

Другая асаблівасць першага года нэпа ў Віцебскай губерніі заключалася ў 

тым, што харчовы падатак аказаўся вышэйшым, чым харчовая раскладка 

папярэдняга года. Так, у выніку харчраскладкі 1920 года ў Віцебскай губерніі бы-

ло сабрана 1200000 пудоў хлеба [3]. Згодна ж стаўцы харчпадатку на 1921 год Віцеб-

ская губерня павінна была здаць дзяржаве 2400000 хлебных адзінак у эквіваленце [4]. 

Харчпадатак для губерні быў вызначаны ў 18 прадуктаў сялянскай гаспадаркі, якія 

можна было замяняць хлебнымі адзінкамі згодна ўстаноленых суадносін. Напрыклад, 

1 пуд жыта можна было мяняць на 35 фунтаў грэчкі, 25 фунтаў гароху, 4 пуды буль-

бы і інш. Такім чынам, харчовы падатак быў налічаны ў 2 разы большым, чым 

змаглі сабраць у папярэдні год па харчовай раскладцы. 

Чаму так атрымалася? Справа была ў тым, што раскладку падатку на Віцеб-

скую губерню і яе паветы рабілі ў Маскве. На месцы, у губерні, зыходзячы з выз-

начанага, мелі права размяркоўваць толькі па валасцях. Паколькі ў Маскве на 

1921 год не аказалася статыстычных дадзеных аб стане сельскай гаспадаркі Віце-

бскай губерні, для разліку былі ўзяты звесткі  за 1916 год – апошнія з тых, якія 

меліся ў сталіцы Расіі на пачатак нэпа.  

За прайшоўшы час адбыліся значныя змены ў эканамічным становішчы вёс-

кі ў губерні, звязаныя з ваенным ліхалеццем. Сяляне Віцебскай губерні панеслі 

вялікія страты ў выніку нямецкай акупацыі, «ваеннага камунізму» і савецка-

польскай вайны. Вызначаны аб'ём падатку быў завышаны і мог быць выкананы 

толькі з прымяненнем надзвычайных мер. Ці ведалі і ці ўсведамлялі гэта ў 

Маскве? На наш погляд, ведалі. Аднак свядома не захацелі звяртаць на гэта ўвагі. 

Ці разумелі, у сувязі з адзначаным, складанасці падатковай кампаніі ў самой 

губерні? Таксама адказ станоўчы. У ліпені 1921 года на харчовай нарадзе губерн-

скі харчовы камісар Дуброў заявіў: «Нужно помнить, налоговая система тоже бу-

дет принудительной и нам придётся применять репрессивные меры или мы по-

терпим крах… Для понуждения неплательщиков продкомиссар может арестовать 

неплательщиков; передать выездной сессии ревтребунала» [5]. 

У Віцебскай губерні свядома рыхтаваліся да прымусовых дзеянняў у ад-

носінах да сялян. Кіраўніцтва губерні не паспрабавала нават аспрэчыць аб'ём па-

датку, дабіцца ад Масквы яго зніжэння. Магія «ваеннага камунізму» спрацавала і 

ў гэты раз. 

Заключэнне. Такім чынам, пачатак нэпа ў Віцебскай губерні быў ускладне-

ны як аб'ектыўнымі, так і суб'ектыўнымі фактарамі. Наяўнасць у губерні вялікай 

колькасці войскаў, непадрыхтаванасць і нерашучасць чыноўнікаў, іх нежаданне 

стаць на бок сялян ва ўзаемаадносінах з Масквой, вера у магічную сілу метадаў 

«ваеннага камунізму» абясцэнілі станоўчасць самой з'явы – новай эканамічнай 

палітыкі. Не сама палітыка аказалася дрэннай. Першыя крокі кіраўніцтва Віцеб-

скай губерні па яе ажыццяўленню былі нерашучымі і памылковымі. 
 

Спіс літаратуры 

1. Сорокин А. Н. Эксперимент: Человек и земля. – Мн., 1994; Ён жа. На ро-

станях айчыннай гісторыі. Беларуская вёска: Ад дэкрэта да кодэкса аб зям-

лі (1917–1990-я гады) Мн., 1999; Бяспалая М. А. Беларускаявёска ў першыя 

гады НЭПа (1921–1923). – Мн., 1999. 

2. Дзяржаўны архіў Віцебскай вобласці, ф. 56, воп. 1,спр. 113, арк. 21. 

3. Там жа, спр. 110, арк., 22. 

4. Там жа, спр. 118, арк. 10. 

5. Там жа, спр. 99, арк. 289. 

 

 

АНТИЧНЫЕ ИСТОКИ КОНЦЕПТА СОЦИАЛЬНОГО ПРОГРЕССА 
 

И.Н. Паршуто 

Витебск, ВГУ имени П.М. Машерова 
 

Идейные истоки концепта социального прогресса прослеживаются в фило-

софии Античности и Средневековья, теоретическое оформление данного понятия 

произошло в Новое время. Поэтому для более полного понимания социального 

прогресса необходимо обратится к его истокам – философии Античности.  

Цель исследования – определение месторасположения и значение концепта 

социального прогресса в античной философии. 

Материал и методы. Исследование основывается на философско-

теоретических разработках идеи социального прогресса. Использованы методы 

текстологического и компаративного анализа.  

Результаты и их обсуждение. В античной философии термины «прогресс» 

или «социальный прогресс» не встречаются. Тем не менее, представление о 

направленности развития общества и общественных отношений по восходящей 

линии от менее высоких к более высоким, от менее совершенных к более совер-

